150 миллионысь унджык шайт 2016 воын сетасны Коми Республикаын сиктъяс сӧвмӧдӧм вылӧ

Сиктын социальнӧй тӧдчанлуна проектъяс збыльмӧдӧм вылӧ субсидияяс да грантъяс сетасны оз сӧмын республиканскӧй, но и федеральнӧй сьӧмкудйысь. «2014-2017 вояс вылӧ да 2020 воӧдз кадколаст вылӧ сиктъяс зумыда сӧвмӧдӧм» уджтас серти федеральнӧй сьӧм дінмуӧ кыскӧмсӧ Коми Республикаса Юралысьлысь могъяс недыр олӧмӧ пӧртысь Сергей Гапликов кутіс торъя  контроль улын.  

Коми Республикаса Веськӧдлан котырӧн вынсьӧдӧм шуӧм серти сьӧмсӧ сетасны сы вылӧ, медым стрӧитны (выльмӧдны) инженернӧй инфраструктура объектъяс, социальнӧй юкӧнса объектъяс, пӧртны олӧмӧ сиктын оланін стрӧитӧм улӧ площадкаяс комплекснӧя лӧсьӧдан проектъяс да збыльмӧдны сиктын олысь гражданаӧн участвуйтӧмӧн йӧзлы колана проектъяс.  

Сідз, 72 миллион шайт мунас Озёрнӧй посёлокын («Печора» МР) ва провод везъяс, Усвавом сиктын («Усинск» КК) локальнӧй ва сетан провод, Чилимдін сиктын («Каравановка» места) ва сетан провод стрӧитӧм вылӧ, Кӧрткерӧс районса Маджа сиктын ваӧн могмӧдӧм вылӧ, Вуктыл районса Дутов сиктын олан керкаяс биаруӧн могмӧдӧм вылӧ.    

64 миллион шайт мунас Кӧрткерӧс районса Шойнаты сиктын универсальнӧй спортивнӧй площадка стрӧитӧм вылӧ, Сыктыв районса Поёл сиктын 100 местаа школа выльмӧдӧм вылӧ, Удора районса Кослан сиктын уна мога шӧринӧ.

Кулӧмдін да Чилимдін районъяс босьтасны 13 миллион шайт оланін стрӧитӧм вылӧ площадкаяс комплекснӧя лӧсьӧдан проектъяс вылӧ: Кулӧмдін сиктын «Пурысьясӧн туй уличкост» да «Пурысьясӧн Стрӧитчысьяслӧн-2 улича стрӧитӧм» стрӧитӧм вылӧ, а сідзжӧ Чилимдін сиктын «Семёнов мыльк» местаын ва сетан провод да ӧтув вӧдитчан туйяс стрӧитӧм вылӧ.

3 миллион шайт юкасны Мокчой, Койгорт, Каляты, Мутница, Ношуль, Слудка, Кулӧмдін сикт овмӧдчӧминъяс костын сиктын олысь гражданаӧн участвуйтӧмӧн йӧзлы колана 9 проект збыльмӧдӧм вылӧ.  

Сьӧмсӧ сетӧма «2014-2017 вояс вылӧ да 2020 воӧдз кадколаст вылӧ сикт мутасъяс зумыда сӧвмӧдӧм» федеральнӧй торъя мога уджтас да «Коми Республикаын видз-му овмӧс сӧвмӧдӧм да видз-му овмӧс прӧдукция, сырьё да сёян-юан рынокъяс ладмӧдӧм, чери овмӧс комплекс сӧвмӧдӧм» Коми Республикаса канму уджтас збыльмӧдӧм вылӧ.
